
					Prawfddarllenwyd y dudalen hon
	
'Rwy' weithion yn hiraethu—gan fynych

Gwynfanus alaru;

Deolwyd yr hen dealu

Ar wasgar i'r ddaear ddu.



	



Hen ddifyr frodyr iawnfryd—wych arwyr,

A chwiorydd hefyd,

Gorwedd mae'n awr mewn gweryd

Eu breuon gyrff bron i gyd.



	



Dyddiawl, nosweithiawl nesâu—mae oerddig

A mawrddwys awr angau,

A'r funyd y rho'ir finnau

I orwedd mewn cuddfedd cau.



Er rhoi tadau a hen famau

Yn eu beddau, hyn wybyddir,

Ie'nctyd ddegau'n llenwi'r bylchau,

Wiwgain foddau, a ganfyddir.



Meibion mâd yn lle'r tadau—a'r merched

Yn lle'r parchus famau,

A morwynion mawr rinau

Yn nheml Iôr sydd yn amlhau.



	



Duw Ion, yr union Arweinydd—digoll,

A'u dygo ar gynnydd,

Mewn gwastad gariad gwiwrydd,

A gobaith, a pherffaith ffydd.

